
Pranojnë çertifikatat "Dealmakers"-it e parë në Maqedoni  
 
Gjashtëmbëdhjetë konsulentëve profesional maqedonas u janë dhënë çertifikata për Shkrirje 
dhe Blerje (Mergers & Acquisitions – M&A) nga Shkolla e lartë e biznesit në Grenoble, një shkollë 
udhëheqëse në Francë për biznesin global. Këto  çertifikata vërtetojnë që këta konsulentë janë 
"dealmakers" (marrëveshjebërës) që mund të lehtësojnë partneritetin strategjik dhe sipërmarrjet 
e përbashkëta për bizneset në Maqedoni. Me mbështetjen e Projektit për konkurrencë të USAID-
it, këto janë konsulentët e parë për Shkrirje dh Blerje (M&A) që do të pranojnë çertifikata 
ndërkombëtare pas mbarimit të një trajnimi të organizuar në Maqedoni. 
 
"Ne të USAID-it jemi të kënaqur që kompanitë e Maqedonisë tani kanë mundësi të shfrytëzojnë 
shërbimet e konsulentëve me cilësi të lartë profesionale nga fusha e M&A gjë që do ju 
mundësojnë  të tërheqin investime të reja kapitale, të zgjerohen dhe të rriten dhe të konkurrojnë 
me sukses në tregjet rajonale dhe globale." -tha drejtori i Misionit të USAID-it, Michael Fritz. 
 
" Trajnimi për M & A ishte një përvojë e vlefshme për të zgjeruar njohuritë për  M & A dhe për të 
plotësuar interesat tona në fushën e financimeve korporative," tha Simon Avramovski, këshilltar 
dhe Drejtor Menaxhues i Point Pro Consulting. "Ne jemi më mirë të pajisur për të lehtësuar lloje të 
ndryshme të investimeve kapitale, duke përfshirë financimet kapitale dhe shkrirjen dhe blerjet." 
 
Trajnimi për M&A u realizua nga ligjërues dhe bashkëpunëtorë nga Shkolla e lartë e biznesit në 
Grenoble dhe nga analistë financiar me përvojë nga Euro-Phoenix Financial Advisors të cilët u 
fokusuan në Evropën Qendrore dhe Lindore. Shkolla e lartë e biznesit në Grenoble dhe dega e 
saj ndërkombëtare Shkolla e menaxhimit në Grenoble, realizojnë programet arsimore për 
menaxhim në gjuhën angleze në mbarë botën. 
 
SHËNIM PËR REDAKTORËT:  
Populli amerikan nëpërmjet USAID, që nga viti 1993 në Maqedoni ka investuar përafërsisht 500 
milion dollarë. USAID është duke implementuar projekte që nxisin investime, krijojnë vende pune, 
zvogëlojnë korrupsionin dhe përmirësojnë cilësinë  e arsimit në Maqedoni. Këto iniciativa 
mbështesin tranzicionin e Maqedonisë drejt një demokracie të qëndrueshme dhe integrim të 
suksesshëm në Bashkimin Evropian. USAID mundëson asistencë ekonomike dhe me njerëz në më 
shumë se 100 vende. Për më shumë informacion ju lutemi vizitoni faqen e internetit 
http://macedonia.usaid.gov. 
 

 

 


